RELACION
PER

PROJEKTLIGJIN “PER STATUSIN E GJYQTAREVE DHE PROKUROREVE NE
REPUBLIKEN E SHQIPERISE”

I. QELLIMI | PROJEKTAKTIT DHE OBJEKTIVAT QE SYNOHEN TE ARRIHEN

Ligji pér Statusin e Gjyqtaréve dhe Prokuroréve né Republikén e Shqipérisé pércakton statusin e
magjistratéve dhe ndihmés magjistratéve, duke parashikuar rregulla pér té drejtat dhe detyrimet e
tyre, kriteret dhe procedurén pér pranimin dhe emérimin e tyre, pér zhvillimin e karrierés dhe
mbarimin e mandatit té tyre, pér vlerésimin e veprimtarisé etike dhe profesionale té tyre si dhe
kriteret dhe procedurén pér pérgjegjésiné disiplinore, penale dhe civile té gjygtaréve dhe
prokuroréve.

Statusi i gjyqgtaréve dhe prokuroréve né thelb éshté njé sistem garancish personale né funksion té
pavarésisé dhe llogaridhénies sé pushtetit gjygésor. Garancité ligjore pér statusin e gjyqtarit
lidhen kryesisht me ményrén e emérimit té tyre, t¢ menaxhimit té karrierés, garancité pér
géndrimin né detyré (patundshméring), pérvec rasteve dhe situatave té parashikuara qarté né ligj,
si dhe me pérfitimet financiare dhe jofinanciare gjaté ushtrimit té detyrés dhe pas pérfundimit té
detyrés.

Ligji parashikon njé sistem garantues té drejtash dhe llogaridhénie gé synon ndértimin e njé
sistemi drejtésie té pavarur ndaj ¢do influence politike, té paanshém, té pérgjegjshém, té drejté e
profesional, té besueshém dhe té orientuar drejt shérbimit ndaj qytetarit.

II. ARGUMENTIMI | PROJEKTAKTIT LIDHUR ME PERPARESITE,
PROBLEMATIKAT, EFEKTET E PRITSHME

Bazuar né Analizén e Sistemit té Drejtésisé, Grupi i Ekspertéve té Nivelit té Larté prané
Komisionit té Posacém Parlamentar pér Reformén né Sistemin e Drejtésisé ka identifikuar
probleme gé lidhen me té gjitha aspektet e statusit té gjyqtarit dhe prokurorit, duke filluar gé nga
emérimi, promovimi, vlerésimi, disiplinimi dhe trajtimi i tyre financiar.

Konkretisht, bazuar mbi njé analizé té detajuar té kuadrit ligjor né fuqi, pér statusin e
magjistratéve éshté vérejtur se:

e Dispozitat mbi statusin e gjyqtaréve dhe prokuroréve jané té shpérndara né akte té ndryshme
ligjore, nénligjore dhe me natyré rregullatore. VVérehet se mungon njé ligj gjithépérfshirés gé té
parashikojé né ményré té detajuar dispozitat pér statusin e gjyqtaréve, si dhe té institucioneve
pérgjegjése dhe procedurave gé ndigen né vendimmarrjet mbi kété status.



e Parashikimet aktuale lidhur me papajtueshmérité specifike té funksionit té gjyqgtarit dhe
ndalimet ndaj tyre pér té ushtruar veprimtari té caktuara publike e private jané shumé té
pérgjithshme. Ligji nuk parashikon shprehimisht, garté dhe mjaftueshém rastet gé lidhen me
veprimtarité e ndaluara dhe té papajtueshme me funksionin e gjyqtarit.

e Kriteret dhe procedurat pér emérimin si gjygtar nuk jané parashikuar térésisht nga ligji né
pérputhje me kérkesat e objektivitetit, meritokracisé, procesit té rregull ligjor dhe transparencés.
e Krahas nevojés pér rritjen e cilésisé sé pérgatitjes teorike, mungojné rregullime normative dhe
mekanizma institucionalé mbi kriteret dhe procedurat e testimit dhe verifikimit te kandidatét pér
t’u pranuar né trajnim fillestar, deri né pérfundim té tij pér sa u pérket cilésive té domosdoshme
té pérvojés jetésore, inteligjencés dhe pjekurisé sé duhur njerézore, si edhe té cilésive té duhura
té personalitetit e té integritetit pér t’i shérbyer publikut dhe, posacgérisht, pér té ushtruar
funksionin kushtetues té gjyqtarit.

e Ka mangési né legjislacionin dhe mekanizmin institucional lidhur me kriteret dhe procedurat e
testimit dhe té verifikimit t¢ domosdoshém gé duhet té zbatohen pér pranimin né karrieré
gjyqésore dhe emérimin si gjyqtar ose prokuror té atyre gé, pérjashtimisht, nuk i nénshtrohen
trajnimit fillestar né Shkollén e Magjistraturés, si né aspektin e njohurive profesionale, ashtu
edhe né drejtim té cilésive té nevojshme té personalitetit e té integritetit pér t’i shérbyer publikut
dhe posacérisht pér té ushtruar funksionin kushtetues té gjyqtarit.

e Mungon njé mekanizém efektiv, verifikues dhe ankimues ndaj vendimeve té Késhillit té Larté
té Drejtésisé mbi emérimet e gjyqtaréve.

e Kriteret dhe procedurat e pérzgjedhjes dhe emérimit té anétaréve té Gjykatés sé Larté jané
shoqgéruar né vazhdimési nga politizime té procesit dhe vonesa né plotésimin e vendeve vakante.
e Praktika ka evidentuar se procesi i konkurrimit pér gjygtarét administrativé nuk ka rezultuar né
njé sistem eficient dhe stimulues.

e Procesi i pérzgjedhjes sé kandidatéve nga Késhilli i Larté i Drejtésisé pér t'u eméruar né
gjykatat e apelit vlerésohet se éshté béré jashté kritereve objektive.

e Ligji nuk parashikon shprehimisht, qarté dhe mjaftueshém céshtjet gé lidhen Kkriteret,
procedurat dhe kompetencat pér vlerésimin profesional té gjyqtaréve. Nga ana tjetér, me ndonjé
pérjashtim, kéto céshtje pérgjithésisht jané trajtuar me akte nénligjore té nxjerra nga veté KLD-
ja, gjé qé nuk kénag standardin e parashikimit nga ligji té c¢éshtjeve qé lidhen me statusin e
gjyqtarit.

e Ligji nuk parashikon shprehimisht, me rregulla té mjaftueshme dhe té qarta as edhe qé
vendimet e Késhillit t& Larté té Drejtésisé lidhur me vlerésimin profesional té gjyqtarit té jené
subjekt i verifikimit administrativ, si edhe té drejtén e gjyqtarit té vlerésuar pér té ankimuar edhe
né gjykaté vendimin e kétij Késhilli.

e Ligji nuk parashikon procedura té garta dhe té mjaftueshme, objektive e transparente pér
krijimin, shpalljen dhe plotésimin e vendeve vakante né gjykata, té cilave KLD-ja duhet t’u
pérmbahet né procesin e plotésimit té vendeve vakante né gjykata népérmjet transferimit té
gjyqtaréve té interesuar nga gjykatat e tjera té té njéjtin nivel.

e Transferimi i pérhershém i gjyqgtaréve duket mé problematik teksa ai shpesh ngatérrohet me
promovimin. Kuadri ligjor nuk éshté i garté né lidhje me kompetencat ndérmjet MD-sé dhe
KLD-sé pér transferimin e procedurat standarde pér pércaktimin e numrit optimal té gjyqtaréve
pér ¢do gjykaté.

e Ligji nuk parashikon rregullime t& mjaftueshme lidhur me kompetencén, rastet dhe kriteret mbi
té cilat vlerésohet dhe vendoset pér delegimin e gjyqtaréve pér shqyrtimin e ¢éshtjeve té caktuara
pér njé kohé té caktuar né njé gjykaté tjetér, té ndryshme nga ajo ku ushtrojné rregullisht detyrén.

Ligji nuk i parashikon afatet maksimale té delegimit dhe rastin e delegimit pér caktimin e
pérkohshém té gjyqtarit né funksione drejtuese.

e Po késhtu, ligji nuk parashikon shprehimisht se delegimi nuk mund té vendoset pa pélgimin e
gjyqtarit. Deri mé sot KLD-ja nuk i ka kushtuar vémendjen e duhur kétij aspekti té& parimit té
palévizshmérisé sé gjyqtarit nga detyra, i cili duhet té respektohet.

e Ligji nuk parashikon kompetenca dhe procedura té garta dhe té mjaftueshme, objektive e
transparente pér rastet kur transferimi i gjyqtaréve duhet té béhet edhe pa pélgimin e tij pér
rrethana té lidhura me riorganizimin e gjykatave, sipas ligjit dhe né funksion té garantimit té
shérbimit gjyqgésor né territor dhe né 1éndé gjyqgésore.

e Ligji nuk parashikon shprehimisht, me rregulla té mjaftueshme dhe té garta, se ngritja né
detyré (promovimi) ka té béjé vetém me rastet e “transferimit” té gjyqtarit nga detyra aktuale e tij
né njé gjykaté meé e ulét né njé gjykaté mé té larté, né njé gjykaté té fushés sé vecanté té té njéjtit
nivel, si dhe me rastet e caktimit té tyre né funksionet drejtuese té gjykatave.

e Deri mé sot, vendimet e KLD-sé lidhur me ngritjen né detyré té gjyqtaréve nuk jané as subjekt
i verifikimit té brendshém administrativ dhe as i ankimit ndaj tyre né rrugé gjygésore nga
gjygtarét e interesuar, ndonése né komunitetin e gjyqgtaréve jané shfaqur né vazhdimési
pakénagési pér kéto céshtje.

e VVérehet mbivendosje dhe pagartési e konsiderueshme ndérmjet kompetencave té Késhillit té
Larté té Drejtésisé dhe ministrit té Drejtésisé né lidhje me inspektimet e gjykatave, rishikimin e
ankesave ndaj gjyqtaréve dhe procedimeve disiplinore ndaj gjyqtaréve.

e Ligji aktual “Pér pushtetin gjyqgésor” pérmban njé klasifikim e renditje té pazakonté dhe
konfuze té shkeljeve disiplinore, té cilat rezulton se nuk i pérgjigjen dhe nuk i ndihmojné synimit
té parashikimit té pérshkallézuar, ezaurues e té qgarté té shkeljeve disiplinore sipas llojit dhe
réndésisé sé tyre.

e Praktika e KLD-sé né zbatimin e masave disiplinore ka treguar se kufijté ndérmjet shkeljeve té
ndryshme disiplinore té parashikuara nga ligji nuk jané gjithmoné té qarté. Po késhtu, duket se
gama e sanksioneve disiplinore éshté relativisht e vogél dhe, si e tillé, nuk lejon gjithmoné
pércaktimin e sanksioneve proporcionale.

e Ligji nuk bén dallimin dhe klasifikim e nevojshém ndérmjet shkeljeve disiplinore gé kryen
gjaté ushtrimit té funksionit gjygésor, jashté funksionit gjygésor dhe atyre gqé pasojné/shogérojné
kryerjen e veprés penale nga gjyqtari. Afati 5-vjecar i parashkrimit nga dita e kryerjes sé shkeljes
éshté tepér i gjaté.

e Hetimi disiplinor éshté pjesérisht nén ombrellén e ekzekutivit dhe pjesérisht né kompetencén e
Inspektoratit t&¢ KLD-sé, i cili ushtron funksionin e tij nén mbikéqgyrjen e nénkryetarit t¢ KLD-sé.
Rregullat procedurale jané té dobéta dhe nuk jané né pérputhje té ploté me standardet
ndérkombétare.

e Njé nga céshtjet e konsideruara problematike éshté mospérfshirja e anétaréve té GjL-sé nén
juridiksionin e KLD-sé pér sa u pérket ¢éshtjeve té procesit disiplinor. Gjyqtarét e Gjykatés sé
Larté jané subjekt i procedimit disiplinor vetém pér shkelje ekstreme, pér té cilat gjen zbatim
vetém masa disiplinore ekstreme e shkarkimit nga detyra.

e Ligji nuk parashikon shprehimisht, garté dhe mjaftueshém céshtjet qé lidhen me rastet e
mbarimit té karrierés gjyqgésore, si ¢éshtje thelbésore té lidhura me parimin e palévizshmérisé sé
gjyqtarit nga detyra. Ligji nuk parashikon veprimet dhe procedurat gé duhet té ndigen né raste té
caktuara té mbarimit té mandatit té gjyqtarit.



e Sistemi i pagave, shpérblimeve dhe kujdesit social e shéndetésor té gjyqtaréve, si njé nga
mjetet pér garantimin e pavarésisé dhe paanshmérisé sé tyre né detyré, nuk i pérgjigjet
domosdoshmérisé sé trajtimit financiar adekuat dhe dinjitoz té tyre.

e Paga dhe trajtimi financiar aktual i gjyqtarit nuk mban parasysh né masé té mjaftueshme
dinjitetin e detyrés e té profesionit, natyrén e pérgjegjésive té funksionit gjygésor, shkallén e
véshtirésive né pérmbushjen e tij, numrin e larté té papajtueshmérive dhe ndalimeve té posagcme
pér té kryer veprimtari té tjera gé sjellin té ardhura, nevojén pér t’i mbrojtur nga presionet dhe
ndikimet né veprimtariné e tyre gjygésore e né sjelljen e tyre né térési, si edhe nevojat e
integrimit social té tij dhe té familjes né shoqéri.

e Pavarésisht pérmirésimeve té vazhdueshme, sistemi i kujdesit social nuk garanton gé paga e
gjyqtarit né kohén e pensionit té ploté té tij jeté sa mé e pérafért me até qé pérfitonte né mbarim
té mandatit.

e Legjislacioni nuk parashikon konkretisht lehtésira dhe pérfitime té posagme financiare pér
gjyqtarin dhe familjen e tij pér sa i pérket kujdesit shéndetésor. Legjislacioni nuk parashikon
forma té tjera shpérblimi dhe kompensimi efektive pér gjyqtarét gé caktohen té ushtrojné detyrén
jashté vendbanimit té tyre.

e Ligji, me parashikimet aktuale té tij, nuk ofron kushte, ményra dhe mjete efektive gé té
garantojné siguriné e gjykatave dhe siguriné e gjyqtaréve, me géllim mbrojtjen nga shteti té jetés
dhe pasurisé sé tyre dhe té familjes kundrejt presioneve, kércénimeve dhe akteve té dhunés gé
mund té vijné pér shkak té ushtrimit té detyrés, né ambientet e gjykatés dhe jashté saj.

e Ligji pér pushtetin gjygésor nuk parashikon shprehimisht kushtet e posagme té ushtrimit té sé
drejtés sé gjyqtarit pér té kérkuar shképutje dhe leje t€ pagueshme pér motive té ndjekjes sé
programeve té profilizimit profesional brenda dhe jashté vendit, pér pérgatitjen dhe mbrojtjen e
gradave shkencore, si edhe té lejeve té pa pagueshme pér motive té caktuara.

Ndérkohé gé pér statusin e prokuroréve, nga analiza e kryer, u vu re se:

e Praktika aktuale ka treguar se emérimet, né vecanti ato jashté Shkollés sé Magjistraturés, si dhe
vendimet lidhur me prokurorét e karrierés nuk jané udhéhequr gjithmoné nga kritere objektive
dhe procedura transparente. Vendimet e transferimit t& prokuroréve nuk jané té bazuara né
kritere té miré -pércaktuara.

e Vlerésimi paraprak i punés sé prokurorit kryhet nga drejtuesi i prokurorisé. Nuk ka njé
proceduré té standardizuar vlerésimi, té shogéruar me kriteret specifike pér matjen e aftésive,
kompetencés dhe integritetit. Gjithashtu, nuk ofrohet mundésia pér té apeluar rezultatet e
vlerésimit ose vendimin e emérimit.

e Emérimi i drejtuesve té prokurorive mund té kryhen nga Prokurori i Pérgjithshém, né bazé té
kritereve té pérgjithshme dhe gjithashtu shkarkimin e tyre né bazé té — mos pérmbushjes sé
detyrave funksionale, pavarésisht réndésisé sé tyre dhe nuk parashikon mundésiné e apelimit
kundér vendimit pérkatés té shkarkimit.

e Mungojné kriteret objektive dhe procedurat transparente né lidhje me vendimin e emérimit,
karrierés, promovimit dhe disiplinimit té prokuroréve. Gjithashtu, pérbén shqgetésim mungesa e
llogaridhénies sé Zyrés sé Prokurorit té Pérgjithshém.

e Ligji nuk parashikon mekanizma kontrolli dhe llogaridhénie pér Prokurorin e Pérgjithshém né
lidhje me veprimtariné e tij.

e Mungojné mekanizmat efikas té llogaridhénies dhe pérgjegjshmérisé, pér té shmangur
ndérhyrjen e papérshtatshme né veprimtariné e prokurorisé.



Bazuar né problematikat e evidentuara dhe té analizuara né Dokumentin e Analizés sé
Sistemit té Drejtésisé, ky projektligj parashikohet té keté kéto pérparési dhe efekte té pritshme:

e Qartéson, pérmiréson, konsolidon dhe pérmbledh né njé ligj té vetém duke kodifikuar
dispozitat e shpérndara gé lidhen me statusin e gjyqtaréve dhe té prokuroréve.

e Garanton njé proces emérimi dhe promovimi té gjyqtaréve dhe prokuroréve, té bazuar né
kritere transparente, objektive dhe meritokratike té tilla si: kualifikimet, integriteti, aftésité
profesionale dhe pastértia qé do té rezultojé nga procesi i vlerésimit dhe rivlerésimit.

e Rikoncepton sistemin e trajnimit vazhdues dhe té vlerésimit periodik té gjyqtaréve dhe
prokuroréve pér efekt karriere, duke zgjeruar e forcuar mé tej kriteret objektive pér matjen e
aftésisé profesionale, si dhe duke konceptuar e zbatuar kritere dhe teste pér matjen e integritetit
moral e psikologjik té tyre.

e Pérfshin edhe gjyqgtarét e Gjykatés sé Larté né skemén e vlerésimit dhe té pérgjegjésisé
disiplinore.

e Qartéson dhe detajon té gjitha shkeljet disiplinore té kryera nga gjyqtarét dhe prokurorét dhe
sanksionet proporcionale né pérputhje me shkeljet, duke e orientuar sistemin e pérgjegjésisé
disiplinore mbi kritere sa mé objektive.

e Procedimi disiplinor rikonceptohet si njé sistem garantues ku jané té ndara pérgjegjésité e
institucioneve gé kryejné hetimin, institucioneve gé marrin vendimin dhe institucioneve qé
shqyrtojné ankimin e ushtruar ndaj vendimeve pér masat disiplinore, duke i garantuar
magjistratit né té gjitha hallkat e késaj procedure, té drejtén pér njé proces té rregullt.

e Pércakton né ményré té detajuar procedurat gé sigurojné pérzgjedhjen e kandidatéve pér
magjistraté (gjyqgtaré dhe prokuroré) dhe konfirmimin e tyre né karrieré, duke u bazuar né kritere
objektive e transparente.

e Pérkufizon né ményré té qarté dhe té ploté té té drejtave, detyrimeve té gjygtaréve dhe
prokuroréve si dhe papajtueshmérive me ushtrimin e funksionit né ligjin e posagém pér statusin e
magjistratit .

e Pérmiréson né ményré rrénjésore trajtimin financiar dhe masat mbéshtetése pér gjyqtarét dhe
prokurorét dhe familjet e tyre, si dhe vendos garancité pér trajtim financiar té gjyqtaréve dhe
familjeve té tyre edhe pas Iénies sé detyrés.

e Ofron garancité e nevojshme pér ata magjistratét dhe ndihmés magjistratét té cilét jané né
detyré né momentin e hyrjes né fuqi té kétij ligji, dhe gé kalojné me sukses procesin e vlerésimit
té pasurisé dhe té figurés dhe rivlerésimit.

1. VLERESIMI | LIGJISHMERISE, KUSHTETUTSHMERISE DHE HARMONIZIMI
ME LEGJISLACIONIN NE FUQI VENDAS E NDERKOMBETAR

Projektligji éshté né pérputhje té ploté me ndryshimet kushtetuese té miratuara nga Komisioni i
Posacém pér Reformén né Sistemin e Drejtésisé dhe legjislacionin vendas. Njé komponent
shumé i réndésishém i progesit té draftimit té kétij ligji ka qéné referimi dhe huazimi i
standarteve ndérkombétare dhe praktikave ligjore mé té mira té vendeve té zhvilluara. Adoptimi i
kétyre standarteve éshté njé garanci pér pérmbushjen e aspiratave integruese té vendit drejt
familjes evropiane.



Sinkronizimi i kétij ligji me kéto standarte e praktika, duke i pérshtatur ato né pérputhje me
kontekstin e zhvillimeve né vendin toné, éshté njé fillim i mbaré drejt ngritjes sé njé sistemi
gjygésor té pérafruar dhe té ngjashém me ato sisteme qé i pérkasin vendeve me demokraci té
konsoliduar.

Né ligj pércaktohen qarté dhe né ményré té ploté parimet té cilat udhéheqin ushtrimin e
funksionit®, té drejtat, detyrimet e magjistratéve si dhe papajtueshmérité me ushtrimin e
detyrés. Parimisht magjistratét jané té liré té€ angazhohen né veprimtari té tjera, pértej funksionit
té tyre. Dokumentat ndérkombétare rekomandojné gé té gjendet njé ekuilibér i arsyeshém midis
aktiviteteve pértej funksionit dhe parimit t& paanshmérisé.? Pérsa mé sipér, ligji parashikon si t&
papajtueshém me funksionin e magjistratit angazhimin né veprimtari politike, si dhe parashikon
kritere qé duhet té pérmbushé njé aktivitet mé géllim gé té jeté i lejueshém.

Projektligji pér Statusin parashikon gjithashtu pérmirésim rrénjésor té trajtimit financiar dhe té
masave mbéshtetése gjaté dhe pas Iénies sé detyrés, duke u mbéshtetur né parimin se niveli i
shpérblimit pér magjistratét duhet té jeté i tillé gé ti mbrojé ata nga presionet qé démtojné
pavarésiné dhe paanshmériné e gjygésorit.® Duke u mbéshtetur né Kartén Evropiane mbi
Statusin e Gjyqtaréve®, ligji parashikon qé magjistratét t& pérfitojné nga sigurimet shogérore, me
fjalé té tjera mbrojtje kundér rrezigeve té zakonshme sociale, té tilla si sémundje, barrélindje,
invaliditet, plegéri dhe vdekje. Gjithashtu, Projektligji reflekton standartet e Kartés Evropiane,
sipas sé cilés, niveli i shpérblimit té njé gjyqtari né krahasim me njé tjetér mund té jeté subjekt i
fakgoréve té tillé si kohézgjatja e shérbimit, natyra dhe réndésia e detyrave, véshtirésia e tyre,
etj.

Né disa vende, progesi i rekrutimi dhe emérimit té magjistratéve bazohet né rezultatet e
arritura nga njé proces konkurrues, ndérsa né vende té tjera ky proges kryhet népérmjet
pérzgjedhjes nga radhét e praktikantéve me pérvojé té ligjit. Ligji synon té kombinojé té dyja
kéto sisteme rekrutimi.

Duke géné se standartet ndérkombétare rekomandojné se personat qé jané pérgjegjés pér
trajnimin nuk duhet té jeté drejtpérdrejté pérgjegjés pér emérimin ose promovimin e gjyqtaréve®,
ligji parashikon se trajnimi dhe konkursi éshté njé detyré qé i takon Shkollés sé& Magjistraturés,
ndérsa emérimi i magjistratéve i takon Késhillit t¢ Larté Gjygésor. Progesi i pranimit né
Shkollén e Magjistraturés si dhe emérimi do té bazohet né kritere transparente, objektive dhe
meritokratike té tilla si: kualifikimet, integriteti, aftésité profesionale dhe pastértia e gjendjes
gjyqgésore (mungesa e precedentéve penalé), verifikimi i pasurisé dhe figurés (vetting).

Bazuar né Opinionin e Késhillit Konsultativ té Gjyqtaréve Evropiang, nr. 17 (2014) "Mbi
Vlerésimin e Punés sé Gjyqtaréve, Cilésiné e Drejtésisé, dhe Respektin pér Pavarésiné e
Gjyqgésorit”, né projektligj parashikohet njé sistem promovimi pér magjistratét, bazuar né kritere

! Rekomandimi CM/Rec (2010) 12 i Komitetit t& Ministrave.

2 Opinion nr. 3 i Késhillit Konsultativ t& Gjyqtaréve Evropiané (CCJE) (2002), mbi rregullat dhe parimet qé
normojné sjelljen profesionale té gjyqtaréve, né vecanti etikén, paanshmériné dhe papajtueshmériné me detyrén.

® Rekomandimi (2010) 12 i Komisionit t& Ministrave.

* Karta Evropiane mbi Statusin e Gjyqtaréve, 8-10 Korrik 1998.

®Po aty, par. 6.2.

® Opinioni nr. 4 i CCJE, mbi trajnimin e duhur fillestar dhe vazhdues t& gjyqtaréve né nivlel kombétar dhe Europian.

objektive té tilla si aftésité profesionale, integriteti dhe pérvoja e punés. Sikurse standartet
ndérkombétare rekomandojné’, ligji parashikon se kur magjistratét aplikojné pér promovim, ata
duhet gé ti nénshtrohen njé skeme vlerésimi, e cila pérvec té tjerave parashikon verifikimin e
pasurisé dhe figurés té kandidatéve.

Késhilli Konsultativ i Gjyqgtaréve Evropiané thekson nevojén e reduktimit té disa detyrave té
papérshtatshme gé kryhen nga gjyqtarét. Kéto detyra, té cilat konsistojné né aktivitete té tilla si
puné kérkimore, hartimi i dokumenteve ligjoré, etj, mund t'i delegohen ndihmésve ligjoré té cilét
jané nén pérgjegjésiné dhe mbikéqyrjen e kétyre gjyqtaréve.® Pér té siguruar njé pérgatitje té
miré dhe njé status té duhur té ndihmésve ligjoré né Gjykatén e Larté dhe né Gjykatén
Kushtetuese dhe pér ti béré kéto pozicione sa mé térhegése pér magjistratét e sapodiplomuar,
ligji ka parashikuar pér ndihmésit ligjoré statusin e magistratit. Kjo do té thoté gé ata jané subjekt
i rregullave té transferimit, promovimit, vlerésimit dhe disiplinimit té kétij ligji.

Kohézgjatja e mandatit té magjistratéve éshté e garantuar me ligj. Ky éshté njé nga parimet
bazé qé siguron pavarésiné e gjygésorit. Ashtu sikurse standartet ndérkombétare rekomandojné®,
ligji parashikon njé listé ezauruese té rasteve kur pérfundon mandati i magjistratit, té tilla si
doréheqgja, mbarimi i mandatit pér shkak té ligjit, dalja né pension, largimi nga funksioni pér
shkage disiplinore ose procedim penal, si dhe pér arsye té paaftésisé fizike dhe mendore. Té
gjitha kéto raste jané té mirépércaktuara me ligj pasi mungesa e qartésisé sé kétyre dispozitave
mund té pérbéjé shkak pér ndikime né ushtrimin e funksionit té magjistratit.

Referuar Opinionit nr. 17 t¢ CCJE-sé té vitit 2014, ligji pérmiréson dukshém sistemin e
vlerésimit periodik pér magjistratét, duke parashikuar kritere objektive pér matjen e aftésisé
profesionale té magjistratéve, si dhe duke konceptuar e zbatuar kritere dhe teste pér matjen e
integritetit moral e psikologjik té tyre.'® N& linja té pérgjithshme, sistemi i vlerésimit ndihmon né
pérmirésimin e cilésisé sé sistemit gjyqgésor, duke identifikuar nevojat pér trajnim, nevojat pér
ndryshime organizative né gjygésor, magjistratét té cilét mund té promovohen, etj. Né kété
ményré rritet pérgjegjshméria dhe llogaridhénia e gjygésorit ndaj qytetaréve. Sistemi i ri i
vlerésimit fokusohet né vetévlerésimin e magjistratit duke i dhéné atij rol aktiv né kété proces
dhe e béré até partner né kété mekanizém. Ky vetévlerésim pasohet mé tej me vlerésimin e
kryetarit té gjykatés apo prokurorisé ku ai ushtron funksionet e tij.

Bazuar né standartet ndérkombétare, projektligji pércakton né ményré té qarté dhe objektive
dispozitat materiale dhe proceduriale lidhur me procedimin disiplinor ndaj magjistratéve.
Standartet ndérkombétare rekomandojné gé parashikimet normative t€ mos lené hapésiré pér
pagartési ose dykuptueshméri, pasi né té kundértén masat disiplinore nuk i shérbejné qéllimit té
tyre né funksion té llogaridhénies dhe pérgjegjshmérisé sé magjistratéve, por mund té pérdoren
né ményré abuzive si njé mjet pér té cénuar pavarésiné dhe paanshmériné e gjyqgésorit.* Késhtu,

" Opinioni i CCJE nr. 17 (2014), Mbi Vlerésimin e Punés sé Gjyqtaréve, Cilésiné e Drejtésisé, dhe Respektin pér
Pavarésiné e Gjyqgésorit, par. 27.

& Opinioni i CCJE nr. 6 (2004), Mbi Progesin e Rregullt Ligjor Brenda njé Afati t& Arsyeshém dhe Roli i Gjygtarit
né Gjykaté lidhur me Metodat Alternative té€ Zgjidhjes sé Mosmarréveshjeve, par. 65.

° Karta Evropiane mbi Statusin e Gjyqtaréve, Strasburg 8 - 10 Korrik 1998, par. 7.1.

1% Opinioni i CCJE nr. 17 (2014), Mbi Vlerésimin e Punés sé Gjyqtaréve, Cilésiné e Drejtésisé, dhe Respektin pér
Pavarésiné e Gjyqgésorit.

1 Raport i ENCJ, Zhvillimi i Standarteve Minimale Gjyqésore, Hagé 5 Qershor 2015, par. 3, fq. 17.



sikurse CCJE rekomandon, projektligji liston té gjitha ato veprime/mosveprime té cilat pérbéjné
shkelje disiplinore, si dhe garanton elementét e procesit té rregullt ligjor pér shqyrtimin e kétyre
shkeljeve, vendosjen e sanksioneve proporcionale né pérputhje me shkeljen e kryer, si dhe té
drejtén e ankimit né njé organ tjetér mé té larté e té pavarur.*?

VI. VLERESIMI | SHKALLES SE PERAFRIMIT ME ACQUIS COMMUNAUTAIRE
(PER PROJEKTAKET NORMATIVE)

Ky projektligj nuk ka pérafrim me acquis communautaire.

V. PERMBLEDHJE SHPJEGUESE E PERMBAJTJES SE PROJEKTAKTIT

Projekt ligji pér statusin e gjyqtaréve dhe té prokuroréve pérbéhet nga 6 tituj, té ndaré né kreré
dhe seksione, ku jané shpérndaré 182 nene.

Né Titullin I, parashikohen Dispozitat e Pérgjithshme té projektligjit, ku pércaktohet objekti dhe
pérkufizimet e termave té pérdorura né projektligj. Termi i magjistratit éshté ndér mé té
pérdorurit né tekst, i cili i referohet, gjygtaréve dhe prokuroréve, me pérjashtim té gjyqtaréve té
gjykatés Kushtetuese. Referimi gé projektligji bén tek magjistratét pérfshin edhe ndihmés
magjistratét, me pérjashtim té rasteve kur parashikohet ndryshe. Gjithashtu, né listén e kétyre
termave pérkufizohet transferimi, ngritja né detyré dhe komandimi i magjistratéve, si koncepte té
cilat né kuadrin ligjor aktual jané konsideruar té pagarta dhe konfuze.

Né Titullin 11, parashikohen té drejtat dhe detyrimet e magjistratéve. Ky Titull pérbéhet nga 5
kreré, té cilét parashikojné vlerat themelore dhe té drejtat dhe detyrimet e pérgjithshme (Kreu 1);
papajtueshmérité, kufizimet dhe veprimtarité e tjera (Kreu Il); Pagén dhe pérfitimet e tjera
financiare dhe shogérore (Kreu I11); lejen dhe uljen e kohés sé punés (Kreu 1V); té drejtat e tjera
(Kreu V).

Ndér vlerat themelore gjyqgésore dhe prokuroriale gé parashikohen né kété ligj lidhet me
ushtrimin e funksionit té magjistratit, duke i nénshtruar vetém Kushtetutés dhe ligjit, si dhe
ushtrimi i kétij funksioni né ményré té pavarur, duke vlerésuar faktet dhe interpretuar ligjin sipas
bindjes sé tij t& brendshme, i liré nga ¢do ndikim i drejtépérdrejté ose i térthorté. Projektligji
parashikon se magjistrati éshté i liré nga lidhjet dhe ndikimi i papérshtatshém i pushtetit
ekzekutiv dhe legjislativ, por duhet té duket dhe si i tillé né syté e njé vézhguesi té arsyeshém.
Sjellja e magjistratit gjaté ushtrimit té funksionit dhe jashté tij garanton ruajtjen dhe forcimin e
besimit té publikut, profesionit ligjor dhe paléve né proces. Projektligji parashikon gjithashtu se,
magjistrati ushtron funksionet me drejtési, né ményré korrekte, t€ pérpikté dhe né kohé té
arsyeshme, té ndérgjegjshme, té kujdesshme, té zellshme dhe sistematike, me objektivitet,
pérmbajtje dhe maturi.

12 Opinion nr. 3 i Kaéshillit Konsultativ t& Gjyqtaréve Evropiané (CJE) (2002), mbi rregullat dhe parimet gé
normojné sjelljen profesionale té gjyqtaréve, né vecanti etikén, paanshmériné dhe papajtueshmériné me detyrén, par.
74.



Dispozitat e kétij titulli parashikojné té drejtat dhe detyrimet e magjistratit pér té marré pjesé né
programet e formimit vazhdues, pér té propozuar kurse trajnimi dhe pér té bashképunuar
pérkatésisht me Késhillin e Larté Gjygésor ose té Prokurorisé, me géllim pér té pérmirésuar
programet e trajnimit. Gjithashtu, projektligji parashikon detyrimin e magjistratit pér tu
pérditésuar me ndryshimet legjislative dhe té jurisprudencés si dhe pércakton kohézgjatjen
minimaliste, gjaté té cilés magjistrati duhet t& marré pjesé né formimin vazhdues.

Né projektligj, parashikohen rastet specifike dhe béhet i garté dallimi mes papajtueshmérive,
kufizimeve pér shkak té funksionit, papajtueshmérité ambientale dhe veprimtarité gé lejohen té
kryhen jashté funksionit. Funksioni i magjistratit éshté i papajtueshém me anétarésiné né parti
politike dhe pjesémarrjen né veprimtari politike té organizuara nga njé parti politike si dhe
kryerjen e ¢do veprimtarie politike gé mund té ndikojé né pavarésiné e magjistratit, té krijojé
ndonjé konflikt interesi ose, né ¢do rast, té krijojé pérshtypjen gé magjistrati éshté i njéanshém
ose i paragjykuar.

Né ményré té vecanté, projektligji parashikon pér heré té paré papajtueshmérité ambientale té
magjistratéve, té cilat konsistojné né vendosjen e disa kufizimeve té kushtézuara, pér té ushtruar
funksionin né gjykata ose prokurori pér shkak té marrédhénieve familjare midis magjistratéve.

Projektligji parashikon njé skemé stimuluese dhe favorizuese, pér trajtimin financiar pér
magjistratét, né pérputhje me dinjitetin e detyrés dhe e pérshtatshme pér té garantuar pavarésiné
dhe mbrojtjen nga ndérhyrjet e jashtme né ushtrim té funksionit té tyre. Paga e magjistratit
caktohet né bazé té kritereve gé kané té béjné me shkallén e gjykatés ose prokurorisé ku
magjistrati ushtron funksionin, vjetérsiné né ushtrimin e funksionit dhe fushén e vecanté té
kompetencés Iéndore né té cilén magjistrati ushtron funksionin. Pérfitimet e tjera financiare
caktohen duke u bazuar né vjetérsiné e ushtrimit té funksionit, ushtrimin e funksioneve drejtuese,
transferimin e pérkohshém, arritjet lidhur me natyrén dhe volumin e ¢éshtjeve té trajtuara, arritjet
e tjera etiko-profesionale, kushtet e vecanta té punés, gjendjen personale dhe até familjare té
magjistratit. Magjistrati gézon té drejtén pér té patur si pjesé e pagés edhe sigurimin e
detyrueshém té jetés, shéndetit dhe pronés pér shkage té lidhura me ushtrimin e funksionit,
sémundjet, aksidentet, veprimtarité njerézore dhe fenonomenet natyrore. Paga dhe pérfitimet e
tjera té magjistratit nuk mund té ulen, me pérjashtim té rasteve kur ka krizé ekonomike ose
emergjenca kombétare, kur magjistrati ushtron té drejtén pér t’u kthyer, kur pozicioni i
méparshém ishte mé i larté ose mé i specializuar me mandat té kufizuar dhe pagesé mé té larté,
kur ndaj tij/saj jepet masé disiplinore ose kur ka nivel té ulét vlerésimi profesional dhe etik sipas
parashikimeve té kétij ligji.

Gjithashtu, né kété titull parashikohet ndér té tjerash si risi e drejta e magjistratit pér té pérfituar
ulje té ngarkesés sé céshtjeve, né rastet e sémundjeve té pérkohshme, pér njé kohézgjatje té
kufizuar deri né 2 vjet ose né rastet e ndjekjes sé studimeve jashté kursit t€ formimit vazhdues né
Shkollén e Magjistraturés, pér njé kohézgjatje té kufizuar deri né tre vjet.

Né Titullin 111, parashikohen dispozita lidhur me zhvillimin e karrierés sé magjistratéve. Ky
titull pérbéhet nga 8 kreré, té cilét parashikojné procedurat dhe kriteret pér rekrutimin e
kandidatéve magjistraté (Kreu I), procedurat dhe kriteret e emérimit t€ magjistratéve (Kreu II),
procedurat dhe kriteret pér caktimin e magjistratéve né pozicion (Kreu IlI), procedurat dhe



kriteret e transferimit, ngritjes né detyré, komandimit dhe mandatit té kufizuar (Krerét 1V, V, VI
dhe VII), si dhe mbarimin e mandatit (Kreu VI1I1).

Kreu | i Kkétij titulli parashikon procedurat dhe afatet pér aplikimin pér formimin fillestar,
aplikimin dhe vlerésimin paraprak té kandidatéve, organizimin dhe kryerjen e provimit,
verifikimin e pasurisé dhe figurés sé kandidatéve qé kané marré rezultate té larta nga provimi,
kryerja e stazhit profesional nga kandidatét pér magjistraté gjaté vitit té treté té formimit fillestar,
renditjen e té diplomuarve né listé, bazuar né rezultatet e provimit pérfundimtar si dhe vlerésimet
gjaté stazhit.

Lidhur me Kkriteret pér té aplikuar né Shkollén e Magjistraturés, pér t’u pranuar né formimin
fillestar pér magjistrat, parashikohet si risi gé kandidatét duhet té kené té paktén tre vjet pérvojé
profesionale aktive né sistemin gjyqgésor ose té prokurorisé, administratén publike, profesionet e
lira ligjore, mésimdhénie né Fakultetin e Drejtésisé, ose né ¢do pozicion tjetér té barasvlefshém
me to, né sektorin privat ose organizatat ndérkombétare. Gjithashtu, parashikohen si kritere
ndaluese (skualifikuese) génia anétar i partive politike né kohén e aplikimit, génia anétar,
bashképunétor ose i favorizuar nga Sigurimi i shtetit pérpara vitit 1990 si dhe génia
bashképunétor, informator, ose agjent i asnjé shérbimi sekret.

Projektligji parashikon se i diplomuari emérohet magjistrat nése éshté diplomuar né Shkollén e
Magjistraturés, né programin e formimit fillestar, me té paktén 70% té pikéve; éshté vlerésuar
minimalisht "miré” pér té gjitha detyrat e dhéna gjaté stazhit, si pjesé e formimit fillestar; si dhe
ka kaluar sérisht verifikimin e pasurisé dhe figurés, té kryer nga Késhillat. Parashikohet si risi né
kété projektligj, emérimi i ish gjygtaréve dhe ish prokuroréve si magjistrat, té cilét mund té
kandidojné pér tu rieméruar brenda dy javéve nga data e publikimit té listés sé té diplomuarve né
Shkollén e Magjistraturés, nése pérmbushin njé pjesé té kritereve gé duhet té kené personat gé
aplikojné né kété Shkollé, nése kané ushtruar funksionin e magjistratit té paktén 5 vjet né 10 vitet
e fundit dhe nuk kané géné anétar té partive politike ose té Kuvendit t& Shqipérisé, nuk kané
mbajtur njé pozicion politik né administratén publike, ose né njé parti politike, ose funksione
drejtuese né njé parti politike gjaté 10 viteve té fundit pérpara kérkesés pér riemérim si
magjistrat.

Né ndryshim nga kuadri ligjor ekzistues, ky ligj rregullon né ményré té detajuar caktimin e
magjistratéve né pozicionet e lira, mbas diplomimit dhe emérimit té tyre si magjistrat. Caktimi né
pozicione té eméruarve té sapodiplomuar né Shkollén e Magjistraturés, vlerésohet prioritar dhe
bazohet né renditjen e tyre né listén e té diplomuarve dhe pérmbushjen e preferencave té
deklaruara nga té diplomuarit, pér aq sa éshté e mundur. Magjistrati gé caktohet né pozicion né
gjykatat administrative, duhet té keté pérvojé pune né administratén publike, t& paktén gjysmén e
pérvojés sé kérkuar para se té pranohej né formimin fillestar ose té keté rezultate "shumé té
mira” né léndét e sé drejtés administrative, né Shkollén e Magjistraturés.

Né rastet kur numri i kérkesave pér t’u caktuar né pozicion éshté mé i madh se numri i vendeve
té lira pér magjistrat, Késhillat (Gjygésor ose i Prokurorisé) marrin masa pér komandimin e té
eméruarve né pozicione té tjera né sistemin e drejtésisé, duke i ofruar atyre, mundésiné e
zgjedhjes pér té paktén dy pozicione. | eméruari i komanduar né shérbime té tjera, duhet té marré
pjesé né procedurén e ardhshme té transferimit paralel, me géllim gé té caktohet né pozicione té

lira né njé afat sa mé té shpejté. | eméruari i komanduar né pozicione té tjera pérfiton pagé dhe
pérfitime té tjera financiare té barabarta me ato gé pérfitojné magjistratét e shkallés sé paré.

Magjistrati nuk transferohet pa pélgimin e tij/saj, pérvec rasteve kur parashikohet ndryshe né
projektligj. Gjithashtu, magjistrati nuk transferohet pa pélgim né gjykata té njé shkalle mé té ulét
se gjykata né té cilén magjistrati ushtron funksionet. Magjistrati gézon té drejtén té€ marr pagén
mé té larté, gjaté periudhés sé trasferimit. Projektligji nuk lejon transferimin e pérkohshém ose té
pérhershém té gjyqtaréve té Gjykatés sé antikorrupsionit dhe krimit té organizuar. Pozicionet e
lira né Gjykatén e Larté dhe Gjykatén e Apelit administrativ nuk do té plotésohen népérmjet
procedurave té lévizjeve paralele, por me procedurén e ngritjes né detyré. Projektligji parashikon
né ményré shteruese rastet pérjashtimore té transferimit té magjistratéve pa pélgimin e tyre, pér
shkage disiplinore, pér shkage gé lidhen me suprimimin e pozicionit té magjistratit si rezultat i
ndryshimeve né strukturén administrative ose né kompetencén tokésore té gjykatave ose
prokurorive, bazuar né kritere objektive dhe transparente, pér shkak té krijimit t& marrédhénieve
familjare gé cojné né papajtueshméri ambientale ose pér shkak té mungesave té pérkohshme té
magjistratéve né gjykata dhe prokurori.

Pér ngritjen né detyré, ligji pércakton kritere objektive profesionale dhe merite si dhe procedura
té garta dhe té unifikuara duke vendosur kritere minimale pér pérvojén profesionale té
magjistratéve té cilét kérkojné té promovohen né Gjykatat ose Prokurorité e karrierés. Sipas
projektligjit, vlerésohen si pozicione karriere vendet né prokuroriné dhe gjykatat kundér krimit té
organizuar dhe korrupsionit, prokurorité dhe gjykatat e shkallés sé dyté, pozicionet pér Kryetar
gjykate ose prokurorie. Gjithashtu, Magjistrati mund té ngrihet né detyré, né pozicione prané
Gjykatés sé Larté, dhe Prokurorisé sé Pérgjithshme, nése ka ushtruar funksionin jo mé pak se
trembédhjeté vjet né nivele mé té uléta, duke pérfshiré edhe pérvojén si ndihmés magjistrat ose si
magjistrat i komanduar. Risi né kété projektligj éshté pikérisht dhénia e mundésive magjistratéve
né shkallé mé té ulét qé té aplikojé pér procedurén e lévizjes paralele né njé shkallé mé té larté,
duke patur pérparési vetém né rast se ka té paktén dy vlerésimet etike dhe profesionale renditjen
mé té larté.

Delegimi i magjistratéve né pozicione té tjera té sistemit té drejtésisé béhet me pélgimin e tyre,
me pérjashtim té rasteve té caktimit né pozicion té té sapoeméruarve. Me pérjashtim té rasteve
kur parashikohet ndryshe, magjistrati i deleguar ka té njéjtat té drejta dhe detyrime si ¢do
magjistrat tjetér té pércaktuar né kété projektligj si dhe komandohet jo mé shumé se 5 vjet,
Projektligji parashikon té drejtén e kthimit té magjistratit né pozicionin e méparshém, duke
pércaktuar gjithashtu se né fund té mandatit si gjyqgtar né Gjykatén e Larté ose si Prokuror i
Pérgjithshém ose né raste té tjera ku ligji parashikon té drejtén pér “tu caktuar né njé pozicion né
shkallé apeli, magjistrati ka té drejtén pér tu caktuar né pozicionin e paré gé publikohet i liré, té
té njéjtés shkallé né rast se plotéson kriteret pér até pozicion.

Né kété projektligj, risi pas pérshtatjes sé tekstit me Amendimet kushtetuese, ishte dhe shpallja e
pozicioneve té lira né Gjykatén e larté dhe pércaktimi i kritereve minimum pér kandidatét jashté
sistemit. Zgjedhja dhe mbarimi i mandatit té Kryetarit té gjykatés ose prokurorisé éshté
parashikuar né kété projektligj, té cilét zgjidhen pér njé periudhé 3 vjet me té drejté rizgjedhjeje
vetém njé heré, me pérjashtim té Kryetaréve té strukturave té posagme qé zgjidhen vetém njé
heré.

Magjistrati largohet nga funksioni né rastet kur jep doréhegjen, i mbaron mandati pér shkak té
ligjit; del né pension sipas ligjit, shkarkohet nga funksioni pér shkage disiplinore, shkarkohet nga
funksioni pér shkage té paaftésisé fizike dhe mendore. Pér té gjitha rastet e largimit té
magjistratit nga funksioni, projektligji parashikon kriteret pérkatése.

Né Titullin 1V, parashikohen dispozitat pér vlerésimin e veprimtarisé sé magjistratéve. Ky titull
pérbéhet nga 4 kreré té cilét parashikojné parimet e pérgjithshme té vlerésimit (Kreu 1), kriteret,
burimet dhe nivelet e vlerésimit (Kreu II), vlerésimin e veprimtarisé sé kryetarit (Kreu Il11) dhe
procedurén e vlerésimit (Kreu 1V).

Sistemi i vlerésimit ka ndér té tjerash si qéllim té pérmirésojé né ményré té vazhdueshme
veprimtariné profesionale dhe etike té magjistratéve dhe té vendosé standarde té géndrueshme
pér cilésiné dhe sasiné e veprimtarisé sé magjistratéve. Rezultatet e vlerésimit orientojné
Késhillat (Gjygésor dhe té Prokurorisé) lidhur me vendimet pér statusin e magjistratit, né
funksion té zhvillimit té karrierés bazuar mbi meritat si dhe orientojné Késhillat dhe Shkollén e
Magjistraturés né lidhje me nevojat pér trajnim té magjistratéve dhe pér té lehtésuar planifikimin
e trajnimit té tyre. Sistemi i vlerésimit bazohet dhe zbatohet népérmjet parimit té pavarésise,
parimit té meritokracisé dhe zhvillimit té karrierés, parimit té efikasitetit, procesit té rregullt
ligjor dhe konfidencialitetit.

Té gjithé magjistratét, pérfshiré kryetarét e gjykatave dhe prokurorive, jané subjekt i vlerésimit té
veprimtarisé sé tyre etike dhe profesionale né pérputhje me kété projektligj. Kryetarét vlerésohen
gjithashtu edhe pér veprimtariné e tyre si kryetar gjykate apo prokurorie. Magjistratét, té cilét
jané né skemén e delegimit, ose jané komanduar né Késhilla, Gjykatén e Larté vlerésohen sipas
parashikimeve té kétij ligji. Magjistratét, té cilét jané komanduar né struktura té tjera dhe ruajné
statusin e magjistratit, vlerésohen sipas sistemit té vlerésimit né strukturén ku jané komanduar.
Kriteret mbi té cilat kryhet vlerésimi i magjistratéve jané: Aftésité gjyqésore ose prokuroriale;
Aftésité organizative; Etika dhe angazhimi ndaj vlerave gjygésore dhe prokuroriale; Aftésité
njerézore dhe angazhimit profesional. Projektligji pércakton né ményré té detajuar komponentét
e té katér kritereve mbi bazén e té cilave béhet vlerésimi.

Magjistrati vlerésohet njé heré né tre vjet, gjaté pesémbédhjeté viteve té para té pérvojés
profesionale, pérfshiré edhe pérvojén profesionale si ndihmés gjyqgtar ose gjyqgtar i komanduar.
Magjistrati vlerésohet njé heré né pesé vijet, pas pesémbédhjeté viteve té para té pérvojés
profesionale si magjistrat. Kryetari vlerésohet té paktén njé heré gjaté kohézgjatjes sé mandatit si
kryetar. Procedura e vlerésimit t& magjistratit shtrihet né tri faza qé konsistojné fillimisht me
kryerjen e vetévlerésimit nga veté magjistrati, dhénien e opinionit nga kryetari i gjykatés ose
prokurorisé pér magjistratin gé ka kryer vetévlerésimin dhe mé pas vlerésimin e magjistratit nga
Késhilli. Gjaté procedurés sé vlerésimit t€ magjistratit né Késhill, ai/ajo ka té drejté té aksesojé
dosjen e vlerésimit, té paragesé prova, té dégjohet dhe té kundérshtojé projektraportin e
vlerésimit.

Né Titullin V, parashikohen dispozita lidhur me pérgjegjésiné disiplinore, penale dhe civile, té

magjistratéve. Ky titull pérbéhet nga 6 kreré, té cilét parashikojné dispozita té pérgjithshme
(Kreu 1), procedurén e hetimit té shkeljeve disiplinore (Kreu Il), fillimin e procedimit disiplinor

(Kreu 111), ekzekutimin e vendimeve disiplinore dhe regjistri i tyre (Kreu 1V), pezullimin (Kreu
V), detyrimet penale dhe civile (Kreu VI).

Procedimi disiplinor udhéhiget nga parimi i procesit té rregullt, parimi i ligjshmérisg, parimi i
inicimit té njé procesi nga ¢do institucion shtetéror ose népunés, parimi i barazisé para ligjit,
parimi i prezumimit té pafajésisé dhe vlerésimit té& dyshimit, parimi in dubio pro reo, parimi i
proporcionalitetit, parimi i pavarésisé dhe paanésisé sé institucioneve disiplinore dhe respektimi
pér pavarésiné e magjistratéve, parimi pér drejtési t€ hapur, parimi i konfidencialitetit dhe té
drejtén e jetés private. Projektligji pércakton né ményré té detajuar rastet e shkeljeve disiplinore
té cilat kategorizohen né shkelje disiplinore né ushtrim té funksionit, jashté funksionit té
magjistratit dhe shkelje disiplinore pér shkak té kryerjes sé veprés penale.

Késhillat mund té vendos njé nga kéto masa disiplinore: vérejtje me shkrim; vérejtje publike; ulje
e pérkohshme e pagés; ulje né detyré nga njé gjykaté me e larté né njé gjykaté mé té ulét ose nga
njé pozicion né gjykatén ose prokuroriné e Antikorrupsionit dhe krim té organizuar ne njé
gjykaté té juridiksionit té zakonshém ose né njé prokurori tjetér; pezullim nga detyra pér njé
periudhé nga 3 muaj deri né 2 vjet, me té drejté pér pérfitimin e pagés minimale sipas VKM,;
shkarkim nga detyra. Pér secilén nga kéto masa disiplinore, projektligji pércakton né ményré té
qgarté kriteret dhe shkeljet disiplinore pér té cilat jepen.

Hetimi i shkeljeve disiplinore t& magjistratéve kryhet nga Inspektori i Larté, i cili fillon hetimin
me nismé té ankuesit ose kryesisht, bazuar né shkage faktike gé rezultojné nga burime té
besueshme, sipas té cilave lind dyshim i arsyeshém se magjistrati &shté pérfshiré né kryerjen e
shkeljes. Procedura hetimore pércaktohet né ményré té qarté dhe té ploté né projektligj, duke
parashikuar afatet e parashkrimit té hetimit té shkeljes disiplinore, afatet e procedimit té shkeljes
né Zyrén e Inspektorit té Larté, procedurén e paraqitjes sé ankesave prané kétij Inspektorati,
kriteret pér pranueshmeriné e ankesés, shqyrtimi fillestar, vlerésimi dhe verifikimi i ankesés,
vendimi gé Inspektorati merr pér fillimin e hetimit bazuar né ankesé ose kryesisht, zgjerimi ose
ndryshimi i objektit té hetimit, rastet e pezullimit té hetimit, té drejtat dhe detyrimet e magjistratit
gjaté hetimit, ecuria e hetimeve, marrja né pyetje e magjistratit ose e déshmitaréve, marrja e
provave gé i shérbejné hetimit nga institucione té tjera, dokumentimi dhe mbyllja e hetimit,
zgjidhja me marréveshje e shkeljes disiplinore qé i atribuohet magjistratit dhe paragitja e késaj
marréveshje pér shqyrtim té métejshém prané Késhillit (Gjyqgésor ose té Prokurorisé).

Né projektligj, pércaktohet gjithashtu fillimi i procedurés disiplinore gé realizohet nga Késhilli
pérkatés (Gjyqésor ose i Prokurorisé). Nése Inspektori i Larté i Drejtésisé éshté i bindur qé ka
shkage té arsyeshme pér té besuar gé njé magjistrat ka patur sjellje té papérshtatshme, depoziton
prané Keéshillit kérkesén pér té filluar procedimin disiplinor sé bashku me dosjen hetimore.
Magjistrati ndaj té cilit ka filluar njé proceduré disiplinor gézon té drejtén pér té paraitur
parashtrimet me shkrim prané Késhillit brenda njé afati té caktuar, t¢ marré pjesé né seancé, té
thérrasé déshmitaré, té paragesé dokumente, t€ marré masa té tjera pér paragitjen e provave né
favor té mbrojtjes sé tij/saj, té€ pérfagésohet me avokat ose pérfagésues, etj. Pas shqyrtimit té té
gjithé fakteve dhe provave, Késhilli mund té rrézojé kérkesén pér procedim disiplinor ose ta
pranojé até duke vendosur njé ose mé shumé masa disiplinore. Magjistrati ka té drejté té
ankimojé vendimin e dhéné nga Késhilli pér masé disiplinore. Késhillat marrin té gjitha masat e

nevojshme pér zbatimin e masave disiplinore dhe jané pérgjegjés pér mbikqgyrjen e zbatimit té té
gjitha masave gé vendosen né procedimin disiplinor.

Né Titullin VI, parashikohen dispozitat pérfundimtare dhe kalimtare té projektligjit. Deri né
krijimin e Kaéshillit té¢ Larté Gjygésor dhe Késhillit té Larté té Prokurorisé, institucionet
pérgjegjése gé kané géné pérpara hyrjes né fuqi té kétij ligji pér marrjen e vendimeve pér statusin
e magjistratit, do té jené pérgjegjése pér zbatimin e Kkétij ligji. Projektligji parashikon dispozita
kalimtare qé mundésojné vazhdimin e géndrimit né detyré té anétaréve té Gjykatés sé Larté.

Magjistratét né detyré né Gjykatén e krimeve té rénda té shkallés sé paré dhe té Apelit dhe né
prokurorité e ngritura prané kétyre gjykatave, pas krijimit té Gjykatés kundér Korrupsionit dhe
krimit té organizuar dhe Prokurorisé pérkatése do té konsiderohen si magjistraté té eméruar né
nivelin pérkatés té késaj Gjykate dhe Prokurorie, me kushtin gé té plotésojné kriteret e sigurisé té
vendosura né ligjin e posacém, duke pérfshiré dhe hegjen doré nga e drejta e privatésisé dhe e
telekomunikimit dhe llogarité bankare, firmosur nga kandidati dhe anétarét e familjes sé tij/saj.

Magjistratét e tjeré té cilét ushtrojné funksionin e magjistratit ose kryetarit té gjykatés me hyrjen
né fuqi té kétij ligji, géndrojné né kété funksion sipas mandatit té pércaktuar né kété ligj, edhe né
rast se nuk pérmbushin kriteret e pércaktuara né kété ligj, pérvegse kur ka arsye pér ndérprerjen e
mandatit té tyre né kuptim té nenit pér mbarimin e mandatit ose si rezultat i procesit té
verifikimit té figurés dhe pasurisé sé tyre (vetting), né pérputhje me kété ligj.

Ndihmésit Ligjor né Gjykatén Kushtetuese dhe Gjykatén e Larté, me hyrjen né fuqi té kétij ligji
mund té marrin statusin e magjistratit né rast se kalojné me sukses procesin e verifikimit té
figurés dhe pasurisé sé tyre si dhe konkursin e pranimit té zhvilluar né Shkollén e Magjistraturés.
Né kété rast, atyre u lind e drejta pér té ndjekur studime 10 mujore né vitin e paré té programit
teoriké prané Shkollés sé& Magjistraturés dhe pér té ndjekur praktikén né gjykata té ndryshme né
vitin e dyté. Né pérmbyllje té vitit té dyté, ndihmésit ligjor marrin pjesé né provimin
pérfundimtar dhe renditen sipas rezultateve té kétij provimi dhe rezutateve té vetting. Mbas késaj
renditje, ata kané té drejtén té emérohen si magjistrat né zbatim té kétij ligji.

Ndaj magjistratéve té cilét jané né pozicione té komanduara né strukturat e tjera né momentin e
hyrjes né fuqi té kétij ligji, do té zbatohen dispozitat e kétij ligji. Né zbatim té kétij ligji, pérvoja
profesionale né njé pozicion té komanduar, konsiderohet pérvojé profesionale si magjistrat.
Inspektorét dhe Krye Inspektori né detyré, té cilét ushtrojné funksionet né Késhillin e Larté té
Drejtésisé me hyrjen né fuqgi té kétij ligji, konsiderohen magjistraté dhe ndaj tyre zbatohen
dispozitat e kétij ligji. Ata i nénshtrohen procesit té vetting né pérpuhtje me kété ligj.

Késhilli i Larté i Drejtésisé pérkatésisht Késhilli i Larté Gjygésor, pérfundon vlerésimin e
gjyqtaréve té shkallés sé paré dhe té apelit pér periudhén 2007 — 2009, bazuar né rregullat
ekzistuese para hyrjes né fuqi té kétij ligji. Késhillat menjéheré me krijimin e tyre fillojné me
vlerésimin profesional té gjithé magjistratéve pér periudhén e vlerésimit 2010 — 2013. Rregullat
gé gjenden né kété ligj zbatohen pér vlerésimin e késaj periudhe. Menjéheré mé Krijimin e
Komisionit té pavarur té kualifikimit dhe Dhomés sé specialiuar té kualifikimit, Késhillat duhet
té mbéshtesin kéto organe pér kryerjen e vlerésimit té aftésive. Gjyqtarét e Gjykatés Kushtetuese,
Gjykatés sé Larté dhe prokurorét e Prokurorisé sé Pérgjithshme do té vlerésohen pér periudhén

2014 — 2015, ndérsa té gjithé magjistratét e tjeré do té jeté pér periudhén 2014 — 2016 duke
zbatuar parashikimet e kétij ligji.

Me hyrjen né fugi té kétij ligji, dispozitat e méposhtme shfugizohen disa nene dhe kapituj té ligjit
nr. 8811, daté 17.05.2001 “Mbi organizimin dhe funksionimin e Késhillit té Larté té Drejtésisé”,
ligjit nr. 9877, daté 18.02.1998 “Mbi organizimin e Pushtetit Gjyqgésor”, i ndryshuar, ligjit Nr.
8588, daté 15.03.2000 “Pér organizimin dhe funksionimin e Gjykatés sé Larté né Republikén e
Shqipérisé”, i ndryshuar, ligjit Nr 42/2012 "Pér organizimin dhe funksionimin e Gjykatave
administrative dhe gjykimin e céshtjeve administrative”, i ndryshuar. Ligjit nr. 8136, date
31.7.1996 “Pér Shkollén e Magjistraturés né Republikén e Shqipérisé”, i ndryshuar.

VI. INSTITUCIONET DHE ORGANET QE NGARKOHEN PER ZBATIMIN E AKTIT

Institucionet gé ngarkohen me pérgjegjésité kryesore pér zbatimin e kétij projektligji jané
Késhilli i Larté Gjyqgésor dhe Késhilli i Larté i Prokurorisé. Gjithashtu, ky projektligj, né kapituj
dhe pjesé té vecanta té tij parashikon detyra dhe pérgjegjési pér institucione té tjera si Shkolla e
Magjistraturés, Inspektori i Larté i Drejtésisé, organet pérfagésuese té gjykatave (Késhillat
gjyqésor, kryetari i gjykatés), etj.

VII. PERSONAT DHE INSTITUCIONET QE KANE KONTRIBUAR NE HARTIMIN E
PROJEKTAKTIT

Grupi i punés i ngarkuar pér hartimin e kétij projektligji éshté ngritur né kuadér té veprimtarisé
sé Komisionit té Posacém pér Reformén né Sistemin e Drejtésisé, pjesé e Shtyllés pér Pushtetin
Gjyqgésor. Né pérbérje té kétij grupi pune kané gené eksperté té nivelit té larté, pérfagésues té
Misionit Euralius 1V, Gjykatés sé Larté, Késhillit t&é Larté té Drejtésisé dhe Prokurorisé sé
Pérgjithshme. Grupi 1 punés éshté asistuar nga Sekretariati Teknik, i pérbéré nga eskperté —
juristé, késhilltar ligjor t¢ Kuvendit, Ministrisé sé Drejtésisé, Prokurorisé sé Pérgjithshme,
Misionit Euralius dhe juristé té fushés.

Né kété projektligj u inkorporuan gjithashtu, dispozitat e projektligjit t& propozuar nga Ministria
e Drejtésisé, pér vlerésimin e gjyqgtaréve.

Projektligji éshté hartuar gjaté periudhés Tetor 2015 — Qershor 2016 dhe ka gené njé dokument
gé éshté konsultuar intensivisht me pérfagésues té rrjetit té konsultimit Think Tank dhe né
procese konsultimi i pérbéré nga eksperté t€ opozités parlamentare, Ministrisé sé Drejtésisé,
Gjyqtaré, Prokuroré, Avokaté, Pedagogeé, eksperté té Prezencés sé OSBE né Shqipéri, etj.

Gjithashtu, jané zhvilluar konsultime dhe takime té vazhdueshme me grupe té ndryshme interesi,
pérkatésisht me gjyqtaré té Gjykatés sé Shkallés sé Paré, me inspektorét e Késhillit té Larté té
Drejtésisé, me pedagogé té Shkollés sé Magjistraturés dhe me pérfagésues té Prokurorisé sé
Pérgjithshme. Kéto konsultime jané béré pér kapituj té vecanté té projektligjit, sipas fushave
pérkatése qé ka prekur kéto grupe interesi, pérkatésisht pér zhvillimin e Kkarrierés sé

magjistratéve, pér vlerésimin e gjyqtaréve dhe prokuroréve dhe pér dispozitat pérfundimtare dhe
tranzitore.

VIIl. RAPORTI | VLERESIMIT TE TE ARDHURAVE DHE SHPENZIMEVE
BUXHETORE

